
Kuala Lumpur: Pelan Transfor-
masi Koperasi Malaysia (Trans-
KoM) 2021-2025 yang dilancarkan
semalam, bakal menjadi pemacu
utama untuk membangun sektor
koperasi  negara  berkembang
maju serta pembabitannya yang
lebih menyeluruh dalam bidang
utama ekonomi negara.

Berpaksi lima bidang tujahan,
20 langkah strategik dan 36 prog-
ram serta aktiviti, sasaran akhir
TransKoM, antara lainnya akan
menyaksikan penubuhan sebuah
universiti koperasi serta mela-
hirkan lebih ramai usahawan
yang terbabit dalam bidang eko-
nomi digital, teknologi hijau, per-
tanian moden dan perniagaan
berteraskan industri 4.0.

Ia juga berupaya mempercepat
sasaran lima peratus sumbangan
koperasi kepada Keluaran Dalam
Negara Kasar (KDNK) menje-
lang 2025, disamping meningkat-
kan jumlah koperasi wanita da-
ripada hanya 1.9 peratus sahaja

daripada keseluruhan koperasi
berdaftar ketika ini, kepada ang-
ka lebih tinggi.

Perdana Menteri, Tan Sri Mu-
hyiddin Yasin, ketika berucap
melancarkan  TransKoM  2021-
2025, yakin pelan itu berupaya
menjadi pemacu kepada pemba-

ngunan koperasi yang lebih prog-
resif dan berdaya saing, seterus-
nya menjamin  kelangsungan
sektor koperasi negara sebagai
penyumbang terbesar kepada pe-
ningkatan sosioekonomi dan ke-
sejahteraan masyarakat di ne-
gara ini.

“TransKom yang dibangunkan
Kementerian Pembangunan Usa-
hawan dan Koperasi (MEDAC)
bertepatan dalam menjadi paksi
transformasi  kepada  Gerakan
Koperasi di Malaysia,” katanya.

Yang hadir sama pada majlis
pelancaran itu, Menteri Pemba-
ngunan Usahawan dan Koperasi,
Datuk Seri Dr Wan Junaidi Tun-
ku Jaafar serta Timbalannya, Da-
tuk Mas Ermieyati Samsuddin.

TransKoM 2021-2025 yang me-
lalui tiga fasa pelaksanaan, men-
sasarkan lima impak transfor-
masi selepas lima tahun iaitu
kepada Gerakan Koperasi, ang-
gotanya, kepemimpinan dan pe-
ngurusan koperasi, model per-
niagaan serta masyarakat.

Muhyiddin berkata, penubu-
han sebuah institusi pendidikan
tinggi bertaraf universiti diba-
wah TransKoM, dengan peng-
khususan kepada pendidikan ko-
perasi dan keusahawan juga,
akan bertindak sebagai platform
bagi membentuk generasi pene-
raju baru berpengetahuan dan
mempunyai kemahiran pernia-
gaan serta keusahawanan.

“Saya juga menyeru supaya le-
bih ramai generasi muda teru-
tama golongan belia serta gra-
duan malahan siswazah untuk
turut sama menggembleng idea
dan tenaga bagi memperkasakan
Gerakan Koperasi kerana golo-
ngan ini adalah pelapis dalam
memacu pembangunan sosioeko-
nomi negara.

“Pembabitan aktif serta komit-
men anggota dalam koperasi pu-

la adalah kritikal bagi kelang-
sungan dan penentu kejayaan ko-
perasi,” katanya.

Muhyiddin berkata, kerajaan
sememangnya komited dalam
menyediakan hala tuju strategik
dan dinamik untuk memulihkan
semula ekonomi, termasuk bagi
sektor koperasi.

“Saya kira inilah masa yang
sesuai untuk melaksanakan
langkah transformasi bagi mem-
perkasa Gerakan Koperasi di Ma-
laysia, sebagai pemangkin atau
'catalyst’ kepada pertumbuhan
sosioekonomi Malaysia yang se-
imbang, inklusif, progresif dan
mampan,” katanya.

Muhyiddin juga mahu dasar
koperasi yang tamat tahun ini,
diperbaharui supaya ia menjadi
suatu dasar yang kondusif dan
inklusif bagi memastikan kope-
rasi negara terus diperkasakan
dan tidak lagi berada pada takuk
lama.

Dalam pada itu, beliau memin-
ta semua 14,668 koperasi yang
berdaftar dengan Suruhanjaya
Koperasi Malaysia (SKM) men-
jadi aktif dalam perniagaan ko-
perasi untuk sama-sama mening-
katkan prestasi ekonomi negara.

“Koperasi yang tidak aktif dan
dorman, harus bangkit dan ber-
sama-sama menjadi agen tran-
sformasi koperasi Malaysia.

“Saya ingin menyeru semua
pihak yang terbabit dalam pem-
bangunan sektor koperasi teru-
tamanya Suruhanjaya Koperasi
Malaysia (SKM), Institut Kope-
rasi Malaysia (IKM), Angkatan
Koperasi Kebangsaan Malaysia
Bhd (ANGKASA) serta Gerakan
Koperasi memberikan kerjasa-
ma dan komitmen padu dan ber-
terusan kepada MEDEC dalam
melaksanakan anjakan transfor-
masi yang dibawa melalui Trans-
KoM 2021-2025 ini,” katanya.

